Es lou Pople nostre que canounise...

B Es en I'an 1104 que neissegué dins la fami-
ho Bournaréu, a Mountéu, un drole qu’éro tant
poulit que ié diguéron Geént :

«Es Mounteu qu’es ta patrio,
Siés nascu vers vounge-cént,
Siés tant beu que ta famiho
T’a douna lou noum de Gént»,

escrigué I'abat Payan, curat de Sant-Deidié.

Soun paire ero bouié, un rusticaire déu champ.
Sa maire se disié Imberto. Téuti dous abali-
gueron soun fiéu dins la religioun. Léu, vers si
douge an, ajudé soun paire au champ. Avien un
troupeloun de vaco que menavo paisse dins i
palun e sus li garrigo vesino. Tre que li béstio
s’achaumavon, n'aproufichavo pér dire la bono
paraulo i pastrihoun e autri pichot cambarado
que rambaiavo a soun entour. Lou véspre, mau-
grat lou lassige de la journado de travai, amavo
de s’adouna a la preguiero e & la meditacioun.
Avian deja aqui uno bono grano de sant.

E zéu! dins lou Ricavéu...

A-n-aquelo epoco, dins li ttms de secaresso, lou
pople de Mounteu avien 'us d’ana demanda la
plueio a I'arcange sant Raféu, qu'avié sa capello
sus li garrigo. En arrivant, fasien li preguiero
counvengudo pér faire ploure, piéi, s’acd mar-
chavo pas, prenien lou bust déu sant e zou! dins
I'aigo déu Ricaveu, pichoto roubino que passo
toucant sa capello. Se cresien que lou sant ar-
cange, estént tout coulanta, devié bagna lis
autre, amor que l'avien bagna éu.

Aquéli soubro de religioun pagano agradavon
pas a Geént, que digué au mounde :

«Se voules de plueio, fasés peniténci: se
noun la fases, pléura pas».

Li Mountelen se n’en truféron e countuniéron si
tradicioun. Vesent aco, Gént aganté lou retra de
I'arcange e I'embrenigué en milo mousséu en
clamant :

«Pople de Mounteu, pléura plus avans
qu’agues fa peniténci».
Mau-countent, segur, li menaire déu roumavage
lou faguéron engabioula tres jour, e quand mené
paisse si vaco, es a cop de caiau que si coumpan

de la véio 'acoumpagnéron.

A Mountéu, an lou bras

Decide alor de quita Mountéu. Un sér, liogo de
s'ana empaia, aganté sa biasso, destaqueé i
dos vaco siéuno que soun paire i'avié douna,
ié cargue dessus quauquis éutis, un araire, un
rasteu, uno plano, un voulame, e lou vaqui par-
ti, 'aguiado en man.

Uno legéndo dis que, coume partié, sa maire
lou vougue reteni pér lou bras e que lou bras ié
reste dintre li man. Coumprenént la voulounta
divino, elo alor lou bouté dins un rode ounoura-
ble e grand fugué soun estounamen, I'endeman,
de plus lou trouva.

Leva miraclousamen, Diéu ansin 'avié rendu a
Geént. Es amor d’aco que se dis dempiéi : «A
Mounteu an lou bras».

Tres an de téms, pas un degout d’aigo toumbé
sus lou terraire mountelen, secarous e crema
per 'uscle dou souléu.



Mai vaqui qu’un jour un loup arribé que se rounse sus uno di dos vaco de
Gent e la devourigué. Mai Gént s’esfraié pas, coumandé a la bestio de veni
a si péd ié demanda perdoun. Elo, tout-d’un-téms, oubeigué. Gént ié boute

lou cabéstre au cou, coume un agnéu se leissé encoulassa e miechouro
aprés, atalavo a coustat de I’autro vaco peér lou faire laura.

Geént, éu, s'éro assousta dins la mountagno, a
tres-quart de légo dou Bausset. l'avié destous-
ca, dins lou valoun déu grand bos, uno meno de
baumo, soubro d’un viéi mounastié cassianisto.
Ié dreissé un autar, se fagué uno litocho d’erbo
seco e s'istalé dins lou silénci e lou reculimen. Se
nourrissié déu la de si vaco e di fru de la terro.
Faturavo e samenavo piéi lou pichot tenamen
qu’avié chausi. Si dos vaco i’éron uno ajudo pre-
ciouso e si coumpagno de travai. Passavo enfin
en preguiero lou résto de soun téms.

Lou miracle déu loup

Mai vaqui pamens qu’un jour qu’éro justamen
apensamenti dins la preguiero, un loup arribé
que se rounsé sus uno di dos vaco e la devou-
rigué. Geént atrouve lou loup la gulo ensaunou-
sido e I'iue lusént coume un carboun de fi6. Mai
s’esfraié pas, coumandé a la béstio de veni a
si péd ié demanda perdoun. Elo, tout-d’un-tems,
dubeigué. Gent i¢ bouté lou cabestre au cou,
coume un agnéu se leissé encoulassa e mie-
chouro apreés, I'atalavo a coustat de I'autro vaco
pér lou faire laura.

Lou miracle di font

Dins lou meme téms, & Mountéu, la secado batié
soun plen. Dins lou murmur publi, coumengavo
de se dire qu’éro lou punimen d’agué fa fugi, péer
meichantige, lou pichot Gent.

Adounc, téuti s’acourdéron de dire que falié
demanda soun perdoun. Mai degun, meme sa
maire, sabié mounte avié parti. Se dis qu'es en
pregant Nosto-Damo de Santa a Carpentras
qu'Imberto agué couneisséngo dou camin que
menavo a soun fiéu. Aprés un vouiage alassant
vers lou Bausset e dins si bos, I'atrouvé en trin de
laura emé soun atalage déu loup e de la vaco.

Passa li joio dou reveéire, lou supliqué de tour-
na & Mountéu, mounte avien besoun d'éu. Mai
avans que de parti, demandé de béure, qu'acla-
pado déu camin, uno set terriblo la devourissié.
Mai dins aquéu desert, ges d'aigo. Coume eron
pér faire? Divinamen ispira, lou sant touqué lou
roucas de si dous det e dos font subran, I'uno
d’aigo, l'autro de vin, sourgentéron. Gent piéi
agouté la font déu vin e leissé raia aquelo de
I"aigo.
Lou miracle de la plueio

Aguént pourgi i paure déu Bausset soun maigre
bén, rendu liberta au loup, que pamens lou se-
guigué, e douna sa vaco a sa maire, Gent s'en-

La sourso miraclouso dou Bausset

draié pér Mountéu. 1é fugué aculi dins I'estram-
bord, au brand di campano. La ciéuta entiero
i courregué a I'endavans e touti se rescountre-
ron vers la capello de sant Raféu. Gént toumbé
d’ageinouioun pér uno preguiero talo que li sant
soulet n’en sabon faire, piéi se gandigué la prou-
cessioun dins un tour de Mountéu en esperant
la plueio. Ero pas acaba qu’aquesto toumbavo
a gros degout, adusent, tourna, la fourtuno doéu
pais.
L’ermitan déu Bausset

Mai lou mounde es ansin que quouro a plus be-
soun de vous, vous 6ublido. A la fin d’Avoust,
pér la voto de sant Jan Degoulassi, I'usage
vengu di Rouman voulié que se chausiguésse
un réi de la fésto, carreja sus un carri que retra-
sié lou de Venus o d’Apouloun. Davans éli, se
fasien touti li foulié poussiblo e ié rendien touti
lis ounour. Bén segur, a Geént, aco i'agradé pas
e lou fagué assaupre. Un cop de mai, fugué pas
escouta e d’Uni meme auséron ié leva la man
dessus. Maucoura, decidé mai de s’enana.

S’entourné au Bausset, mai per ié mena, aques-
te cop, uno vido countemplativo d’ermitan, se
nourrissént simplamen de fru e de racino. Dins
I'espér de la mort, cavé éu-meme soun cros. Fin
finalo, lou june e la peniténci aguéron resoun
d’éu. Un jour piéi, tant éro feble, s’aloungué
dins soun cros e d’'a cha pau s'amousse coume
un caléu. Ero lou 16 de Mai de 1127. Avié que
23 an. Mountéu vendra ié demanda perdoun
e lou sant cors restara espausa cént an dins
soun toumbéu, & la veneracioun de téuti.

Sant Geént, patroun de la Prouvenco

Istori de la Vau-Santo

(Ermitage de Sant-Gént)
- Vers 1131. Se bastis, proche lou toumbeu,
uno capeleto dedicado au sant, a I’endré d’un
ancian culte pagan.
- 1140. Estént deja trop pichoto pér recaupre
lou mounde, uno grand capello la ramplago. Fu-
gué tambén basti un mounastié de beneditin.
- 1251. Se dis que d’Albigés passon dins la Vau-
Santo e derouisson en partido la capello e lou
mounastié. Lis osso dou sant, aclapado souto de
peirasso, soun mai o mens degaiado. Devié pu-
leu éstre de bando de bregand, que pér lou ve-
rai lis Albigés soun jamai vengu en Vaucluso. Li
beneditin enfugi, un ermitan prengué la seguido.
- 1264. Clement IV acordo d’indulgénci i vesi-
taire de la capello déu Bausset. Sara segui péer
d’autri papo.
- 1633. Jan Fauconnier, gari di fébre pér sant
Gent, planto caviho, pér la fin de si jour, proche
soun toumbeéu, dins un pichot oustau que bastis.
- 1636. L'avesque de Carpentras aprovo la de-
voucioun au sant. Gént es un sant déu pople.
Lou «grand sant», coume dison a Mountéu, sara
jamai canounisa pér la Gléiso, mai soun culte es
autourisa.
- 1652. Li relicle déu sant soun mena dins la
gléiso parrouquialo dou Bausset.
- 1670. Creacioun de la Counfrarié de Sant-Gent
dins la parroqui déu Bausset.
- 1680. A quauqui métre de la grand capello,
coustrucioun de la capello déu toumbéu, aubou-
rado sus li rouino d’un proumier ouratori.
- 1693. Pér assousta préire e roumiéu, Antoni
Fontaine bastis 'Ermitage de Sant-Géns, que se
veéi vuei encaro, emé jardin e font aboundouso.
- 1696. Li relicle soun placa dins un béu relicari
de bos daura fa di man de Péire Bernus, I'escul-
taire de Mazan.
-1725. L'avesque de Carpentras permet de pour-
ta I'estatuo e li relicle déu sant dins li prouces-
sioun que se fan a I'Ermitage.
- 1771. Dous tros di relicle déu sant soun douna
a la gléiso de Mountéu.
-1773. Vesito de sant Benezet Labre, lou patroun
di roumiéu de Franco.
-1783. Miracle. Sant Gént sauvo lou Bausset en
esvartant I'encéndi qu’a pres dins lou castéu.
- 16 de Mai de 1817. Mai de 10.000 persouno vé-
non gramacia lou sant & Sant-Géns, en seguido
d’uno plueio aboundouso tras-que necito.
- 1818. Li bastimen que tocon lou toumbéu vé-
non prouprieta de la Counfrarié de Sant-Gent e
lis autre de la coumuno de Mountéu.

Ermitage de Sant-Gént au Bausset
(fouto Jan-Marc Rosier)

- 1842 : Vesito dou pichot Frederi Mistral.

- 1875. Garisoun de I'avesque de Marsiho, touca
pér li fébre, aprés qu'aguésse begu d’aigo de la
font de Sant-Gént.

-1884. Agrandimen de la grand capello. Lou bas-
ti ancian es quasi agrasa, n’en soubro que lou
seitour de la coupolo.

- 1896. Aubouron a Mounteu I'estatuo déu sant.
- 1901. Roso Bordas fai la douno a Sant-Gént
de soun béu brassalet d’or.

-1972. Li relicle de sant Geént revénon a la Vau-
Santo. Se ié pou veire tambén, dins la capello
dou toumbeéu, ajassado dins uno caisso de veire,
I’estatuo de ciro dou sant.

Lou comte di relicle se fague en 1826.

Trouvéron : un tros déu cran, un tros d’oumou-
plato, un radius, un cubitus, quauquis os de la
man, de tros de costo, tres carbo (vertébro) de
I'esquino, tres loumbari, lou sacrum, dous os de
la cueisso, uno péiro déu geinoui, un os de la
cambo, un perouniéu, d’os dou ped e autri mous-
séu, e un paquetoun de poudro d’os.

Lou roumavage de Sant-Gént

La legéndo dis que li proumié de veni ounoura
sant Geént fuguéron de pastre mena per uno
nivo de fio.

Aprés, venguéron li Mountelen mena pér lou
loup que Gent, a soun segound despart, avié
leissa a Mountéu. Avié senti la mort de soun
méstre. Souleto, li campano souneron lou clar.
Fugué lou proumié roumavage e proumetegue-
ron de veni chasque an.

Li proumié temouniage segur déu roumavage
daton pamens dou siecle 15°".

La Revoulucioun noun I'aplanté. Mai en 1793, fu-
gué discrét. Li roumiéu pourtéron sant Gent dins
uno saco e, de retour, la finiguéron de rempli emé
de branco de bouis e de lausié. Quouro fuguéron
en faci dis Esclavau, au lié dou sant, li revoulu-

